
«Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп

торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында» 
Татарстан Республикасы Закон проектына 
АҢЛАТМА
«Россия Федерациясенең аерым закон актларына үзгәрешләр кертү турында» 2015 елның 13 июлендәге 236-ФЗ номерлы Федераль закон белән дәүләт тикшереп торуы (күзәтчелегенең) яңа төре - күпфатирлы йортлар төзелеше белән бәйле торак-төзелеш кооперативларының эшчәнлеген тикшереп тору (күзәтчелек) кертелде. Россия Федерациясенең Торак кодексы күпфатирлы йортны төзү эшләрен башкаручы торак-төзелеш кооперативын оештыру һәм аның эшчәнлеге мәсьәләләрен регламентлаучы, шулай ук мондый торак-төзелеш кооперативының эшчәнлеген тикшереп торучы 1231 һәм 1232  статьялар белән тулыландырылган. 
Татарстан Республикасында күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча вәкаләтләр Татарстан Республикасы муниципаль берәмлекләренең җирле үзидарәләренә бирелгән.   

Закон проекты тарафыннан җирле үзидарә органнарына шулай ук күпфатирлы йортлар төзелеше белән бәйле торак-төзелеш кооперативларының эшчәнлеген тикшереп тору буенча вәкаләтләрне йөкләү күздә тотыла. 

Моннан тыш закон проекты күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча вәкаләтләрне «Россия Федерациясенең аерым закон актларына үзгәрешләр кертү турында» 2016 елның 3 июлендәге 304 номерлы Федераль законга яраштырып актуальләштерүгә юнәлдерелгән.   

